
Murod XUSENOV Lobar SHARIPOVA 
Buxoro davlat universiteti 

axborot texnologiyalar kafedrasi 

oʻqituvchisi 

 

Buxoro davlat universiteti 

umumiy va noorganik kimyo kafedrasi 

oʻqituvchisi 

 

OLIY TA’LIM MUASSASALARIDA MASOFAVIY TA’LIMNI JORIY QILISH 

 

Masofaviy ta’lim internetning paydo boʻlishi bilan mashhur boʻlib, uzoq aholi punktlari aholisi va 

ishbilarmon kishilar uchun jadal ish jadvali bilan yangi rivojlanish imkoniyatlarini ochib berdi. Dastlab 

masofaviy ta’lim faqat bilim olish yoki imtihonlarga tayyorgarlik koʻrishning qoʻshimcha usuli sifatida 

qabul qilindi. Endi siz sayyoramizning istalgan nuqtasida turli mamlakatlardan nufuzli universitetlar, tijorat 

va notijorat kompaniyalaridan toʻliq masofaviy kurslar va malaka oshirish dasturlarini olishingiz mumkin. 

Kalit soʻzlar: masofaviy ta’lim, pedagogik texnologiya, elektron ta’lim, oʻquv kurslar, oʻquv obyekti. 

Дистанционное обучение стало популярным с появлением интернета, открыв новые 

возможности развития для жителей удаленных населенных пунктов и деловых людей с плотным 

рабочим графиком. Вначале дистанционное обучение воспринималось лишь как дополнительный 

способ приобретения знаний или подготовки к экзаменам. Сейчас можно пройти полноценные 

дистанционные курсы и программы повышения квалификации от престижных университетов, 

коммерческих и некоммерческих компаний из разных стран, находясь в любой точке планеты. 

Ключевые словa: дистанционное обучение, педагогические технологии, электронное обучение, 

учебные курсы, учебная программа. 

Distance learning has become popular with the advent of the Internet, opening up new development 

opportunities for residents of remote localities and business people with busy work schedules. In the 

beginning, distance learning was perceived only as an additional way to acquire knowledge or prepare for 

exams. Now you can take full-fledged distance courses and advanced training programs from prestigious 

universities, commercial and non-profit companies from different countries, from anywhere in the world. 

Key words: distance education, pedagogical technology, electronic education, training courses, 

educational program. 

 

Kirish. Hozirgi davrda mehnat bozorining rivojlanishida nafaqat professional ta’lim, balki Oliy ta’lim 

muassasalari tomonidan tayyorlanayotgan malakali kadrlarning roli katta hisoblanadi. Mamlakatning 

rivojlanishi uchun hamda ilgʻor mamlakatlar safiga koʻtarilishi uchun barcha sohalar kabi ta’lim tizimini 

ham innovatsiyalashtirish lozimligini ta’kidlab oʻtish mumkin. 

Asosiy qism. Oʻzbekiston Respublikasi Prezidentining 2021-yil 24-dekabrdagi “Davlat oliy ta’lim 

muassasalariga moliyaviy mustaqillik berish chora-tadbirlari toʻgʻrisida”gi Qaroriga asosan koʻpgina oliy 

ta’lim muassasalarda 2022/2023-oʻquv yilidan boshlab akademik va tashkiliy-boshqaruv sohalari boʻyicha 

mustaqillik taqdim etildi. Ushbu qaror oliy ta’lim muassasalariga akademik mustaqillik sohasi boʻyicha 

koʻpgina vakolatlarni ham berdi. Ya’ni, ta’lim jarayoniga zamonaviy pedagogik texnologiyalarni qoʻllay 

oladigan va ilmiy izlanish olib boradigan mahalliy hamda xorijiy professor-oʻqituvchi va mutaxassislarni 

shartnoma asosida jalb qilish, oliy ta’limning magistratura bosqichida ta’limning kechki, sirtqi hamda 

masofaviy shakllarini tatbiq qilish, xorijiy davlatlarning tajribasidan kelib chiqqan holda boshqa davlat 

fuqarolarini masofaviy ta’lim olish shaklida toʻlov-kontrakt asosida oʻqishga qabul qilish kabi vakolatlarni 

berdi [1].  

Yana shuni takidlab oʻtish joizki, hozirgi kunda ta’lim sohasini rivojlantirish hamda tubdan 

takomillashtirish davr talabiga aylangan. Ta’lim sohasidagi munosabatlarni tartibga solish maqsadida 

koʻpgina qonun va qarorlar qabul qilinmoqda. Shu jumladan, 2020-yil 23-sentyabr kuni Oʻzbekiston 

Respublikasining “Ta’lim toʻgʻrisida”gi Qonuni qabul qilingan. Mazkur qonunning 16-moddasiga koʻra, 

masofaviy ta’lim oʻquv rejalari va oʻquv dasturlariga muvofiq ta’lim oluvchilar tomonidan zarur bilim, 

malaka va koʻnikmalarni axborot-kommunikatsiya texnologiyalaridan hamda Internet jahon axborot 

tarmogʻidan foydalangan holda masofadan turib olishga qaratilgan. Masofaviy ta’limni tashkil etish tartibi 

Oʻzbekiston Respublikasi Vazirlar Mahkamasi tomonidan belgilanadi [2]. 

Demak, oliy ta’lim muassasalari masofaviy, ya’ni elektron ta’limni joriy qilish davr talabi hisoblanadi. 

Masofaviy (elektron ta’lim) oʻzi nima? – degan savol paydo boʻladi. 

Elektron ta’lim – bu informatsion va kommunikatsion texnologiyalar - shaxsiy kompyuterlar, 

smartfonlar va planshetlar, elektron pochta, internet, video konferensiya va multimedia oʻquv 

qoʻllanmalariga asoslangan uzoqdan turib oʻqitish, oʻrgatish orqali bilimlarni elektron shaklda olish. Bu 

audioyozuvlarni tinglash, Youtube, Vimeo video darslarini tomosha qilish yoki elektron oʻquv kurslari 

platformalaridagi kurslarda qatnashish demakdir. Elektron ta’limning elektron oʻquv kurslari shakli ayniqsa 

mashhur, chunki ular soha mutaxassislari tomonidan foydalanuvchilarga bilimlarni qulay va foydalanish 

mumkin boʻlgan shaklda berish imkonini beradi. Har qanday masofaviy ta’lim uchta komponentdan iborat 

boʻladi: 

- oʻquv vositasi; 

- oʻquv obyekti; 

- masofaviy ta’lim tizimi. 

Masofaviy ta’limning oʻquv vositasiga kompyuter, planshet hamda smartfonlar kiradi. Oʻquv 

vositalardan planshet hamda smartfonlardan foydalanish qulay, chunki istalgan vaqtda va istalgan joyda 

kurslarni oʻtish imkonini beradi. 

Masofaviy ta’limning oʻquv obyekti - bu turli shakldagi kontentlardan iborat boʻlgan kurslar 

hisoblanadi. Kontentga slayd kurslari, testlar, skrinkastlar, vebinarlar, video kurslar, VR simulyatorlarni 

misol qilib olsa boʻladi. 

Masofaviy ta’limni joriy qilish uchun masofaviy ta’lim tizimlari (LMS-Learning Management 

System)dan foydalaniladi. Masofaviy ta’lim tizimi bu muassasada elektron ta’limni tashkil qilish imkonini 

beruvchi tizim. 

Masofaviy ta’limning kelajakdagi imkoniyatlari bevosita yangi texnologiyalarning rivojlanishiga 

bogʻliq. eLearning Industry tadqiqotiga koʻra, masofaviy ta’limning yangi bosqichga kirishi uchun asosiy 

e’tiborni talabalarning individual oʻrganishi va materialni idrok etishiga qaratilishi kerak. Turli xil ta’limiy 

oʻyinlar talabani oʻrganishga jalb qilishga yordam beradi, chunki ular diqqatni jamlaydi va ma’lumotni idrok 

etishni yaxshilaydigan raqobatdosh elementlarni yaratadi. 

Muhokamalar va natijalar. Hozirda koʻpgina xorijiy ta’lim muassasalari masofaviy ta’lim orqali 

bakalavr va magistrlarni tayyorlab kelmoqda. Ma’lumki, masofaviy ta’limning oʻziga xos afzalliklari 

mavjud: 

- talabalarning ishdan ajralmagan holda ta’lim olish imkoniyatini beradi; 

- zarurat boʻlmaganda ta’lim muassasasiga borishning hojati yoʻq, bu esa ayrim xarajatlarni tejash 

imkonini beradi; 

- ta’lim muassasasiga borolmaydigan nogironligi boʻlgan talabalar ham oʻqib diplom olish imkoniga 

ega boʻladilar; 

- talabalarning oʻqishga boʻlgan munosabatlar darajasini oshiradi, ular oʻz bilimlarining natijasi uchun 

mas’uliyatni his qila boshlaydilar, vaqt va kuchlarni oqilona taqsimlashni oʻrganadilar; 

- universitet uchun masofaviy ta’lim koʻproq talabalarni qamrab olishga imkon beradi, ya’ni maqsadli 

auditoriyani oshiradi. 

Universitetda masofaviy ta’limni joriy etish katta moddiy xarajatlar bilan bogʻliq: texnik jihozlar, 

dasturiy ta’minot va texnik vositalar bundan tashqari maxsus kadrlarni tayyorlashdan iborat. Masofaviy 

ta’limni tashkil etish maqsadida universitetda bir vaqning oʻzida 10000 foydalanuvchi foylalanish imkonini 

beruvchi yuqori parametrli zamonaviy Server kompyuterlari sotib olingan, hamda xorijiy tajribalarni 

oʻrganilgan holda ikkita serverga http://moodle.buxdu.uz va http://dist.buxdu.uz tizimlari oʻrnatilgan. 

http://moodle.buxdu.uz tizimi faqatgina professor oʻqituvchilarning oʻquv kurslarini yaratish uchun 

moʻljallangan. http://dist.buxdu.uz esa talabalar tomonidan oʻrganiladigan tayyor kurslar joriy qilingan. 

Bunday tashkil qilingan masofaviy ta’limning afzalligi shundan iboratki, masofaviy ta’lim tizimlaridan 

foydalanilganda, yuqori tezlikda ishlashni ta’minlaydi, hamda koʻpgina kurs tinglovchilarining bir vaqtning 

oʻzida kirish imkonini beradi.  

Masofaviy oʻqitish har bir ta’limning oʻz rivojlanishi yoʻlidagi yangi kommunikatsion va informatsion 

texnologiyalarga tayangan holda hamma formalari qonunlashtirilgan oʻqitishni amalga oshirishdir. Shuning 

uchun hozirda masofaviy ta’lim formasi “XXI asr ta’limi” boʻlib kelmoqda.  

Xulosa qilib shuni aytish mumkinki – masofaviy ta’lim bugungi kunda nafaqat oʻquv maskanlari 

uchun zarur, balki bugungi kundagi globalizasilash jarayonida katta-katta korxonalarga, muassasalarga 

oʻzlariga mutaxassislar tayyorlashda, ularni qayta tayyorlashda, ularning bilim darajasini va koʻnikmalarini 

yuqori darajada ushlab turishda muhim oʻrin egallaydi. Masofaviy ta’limni qoʻllagan holda aholining 

umumiy bilim darajasini va bilimning sifatini oshirish imkoni mavjud. Aholining barcha qatlamlarini bilim 

olishdagi ixtiyoriy talablarini qondirish mumkin boʻladi. Bilimlarni oʻz vaqtida keng aholiga tarqatish 

imkoni mavjud. Yagona ta’lim muhitini yaratib unda barcha bilimlarni mujassamlashtirish imkoni mavjud. 

Masofadan ta’lim berish usulida talaba va professor – oʻqituvchi bir-biridan masofa bilan ajralgan 

boʻlsa ham doimiy muloqot saqlanib qoladi. Bu oʻqitishning nazorat qilishning alohida usuli boʻladigan 

elektron pochta vat internet texnologiyalari yordamida amalga oshiriladi. 

 

http://moodle.buxdu.uz/
http://dist.buxdu.uz/
http://moodle.buxdu.uz/
http://dist.buxdu.uz/

